
Құрмет Е.

Қазақстан Республикасының экономикалық жүйесі шаруашылықты
жүргізудің жаңа формалары мен әдістерінің енуі, стандартты емес
экономикалық формулалар мен қарым-қатынастар, позитивтік экономикалык
ойлаудың пайда болуы мен қалыптасуына байланысты сапалық өзгерістерге
ұшырауда.

Нарықтық қатынаста өмір сүру тәжірибесінің болмағанына қарамастан
Қазақстан экономикасын қалыптасып дамуынын өзіндік ерекшелігі бар.
Еліміздің қазіргі әлеуметтік-экономикалық жағдайын зерттеуші ғалымдардың
пайымдауына қарағанда, оның өркениетті елге айналу жолының өзіндік
ерекшелігі мен сипатына баға беруде төмендегі түбегейлі мәселелер
ескерілуде.

1) Елімізде минералдық шикізаттың, ауыл шаруашылығының бай
ресуртарының болуы.

2) Қазақстанның Ресей, Қытай, Оңтүстік Азия елдерне шығуға
ыңғайлы жол қиылысында, қолайлы геостратегиялық аймақта орналасуы.

3) Қазақстан ТМД елдерінің ішінде экономикасын қоғамға
ыңғайландыру процесінің дамуы жағынан алда келеді.

4) еліміздің халқының түгелімен жалпы сауаттылығының болуы және
әлемдік білім кеңестігі материалдарын пайдалануға жол ашатын интернет
жүйесіне енуге мүмкіндік жасайтын жаңа ақпараттық технологиямен
мектептердің де қамтамасыз етіле бастауы.

Ел Президентінің Қазақстан халқына "Бәсекеге қабілетті Қазақстан
үшін, Бәсекеге қабілетті экономика үшін, Бәсекеге қабілетті халық үшін!"
атты жолдауында ұлттық бәекелестік қабілеті ең алдымен оның білімділік
деңгейімен анықталатындығы, яғни, білім беру ісіне ерекше мән берілуі
керектігі, сонын негізінде халқымыз елімізді өркениетті елге айналдыруға күш
салысатынына сенімі айтылады. Осы айтылған обьективті және субьективті
факторлар еліміздің экономикасының алға басуына және сонын арқасында
халықтың әл-ауқатының өсуіне үлкен мүмкіндіктер береді. Осы
мүмкіндіктерді пайдалана отырып, нарық тұсында өмір сүріп, еңбек етуге өзін
- өзі бейімдей алатын адам тәрбиелеу міндетті қойылып отыр. Осыған
байланысты жеткіншіктерге қоғам талабына сай сапалы білім беру және
оларды бәсекеге қабілетті етіп тәрбиелеуге қатысты педагогикадағы жаңа
ғылыми-зерттеулер талап етілуде.



Қазіргі кезенде Қазақстанда жүріп жатқан әлеуметтік-экономикалық
өзгерістер кәсіптік  білім беру жүйесін реформалаудың жүзеге асырылуын,
яғни жаңа әдіснамалық тұрғылар мен тұжырымдамалық идеяларды талап
етуде.

Қазақстан Республикасының 2015 жылға дейінгі білім беруді дамыту
Тұжырымдамасында орта білім беру мақсаты - жылдам өзгеріп отыраты дүние
жағдайларында алынған терең білімнің, кәсіби дағдылардың негізінде еркін
бағдарлай білуге, өзін-өзі іске асыруға, дамытуға және өз бетінше дұрыс
адамгершілік тұрғысынан жауапты шешімдер қабылдауға қабілетті жеке
тұлғаны қалыптастыру екендігі көрсетілген.

Кәсіпік білім беретін  мекемелерде - бүл мұғалім мен оқушының бірлесе
оқу-тәрбие үрдісіндегі өзін-өзі тәрбиелеуде, өздігінен білім алуда іске асатын
оқушылардың жеке көзқарасы, адамгершілік нормасы, жалпы мәдени және
кәсіптік қабілетінің жасалуына бағытталған іс-әрекет.

Экономика қоғам дамуының негізі, өйткені қоғам онда жүретін
өндірістік процестердің үздіксіз қайта құрылуы және қайталануы негізінде
қалыптасады және дамиды. Қазіргі ғалымдардың айтуы бойынша, экономика
ғылымының пәні табиғи ресурстар шектеулі әлемде өндірістік жетістіктерді
өндіру мен басқару процесінде адамның әрекетін зерттеу. Педагогика
экономика ғылымымен тығыз байланыста, оқушыларға экономикалық білім
мен тәрбие беру арқылы олардың бойында экономикалық мәдениеттің негізін
қалайды. Осы тұрғыдан алғанда оқушыларға экономикалық білім мен тәрбие
беру мәселесінің ғылыми-теориалық негізінде зерттелуі қоғамдық қажеттілік
болып табылады. Себебі, экономикалық білім берудің басты максаттарының
бірі - оқушыларды экономикалық білім негіздерімен қаруландыра отырып,
нарық заманында өмір сүріп, еңбек етуге бейімделе алатын, бәсекеге қабілетті
адамды тәрбиелеу. Экономикалық білімдер теориясы қоғам өмірінің
материалдық негізін түсіндіреді. Адамзат қоғамы өмірінің құпия сырларын
ұғынудың , қоғамды қайта құрудың обьективті негіздерін түсінуге мүмкіндік
береді. Экономикалық тәрбие жинақтаушы, талдаушы категория. Оның
тамыры терен тарихта жатыр, ол адам және қоғаммен бірге дамып,
экономикалық мәдениеттің негізін жасады. Сонымен, экономикалық тәрбие
-тұлғаны қалыптастыру мен дамытуға бағытталған процесс деуге болады.


